
Na Noa yɛ obi a ɔsɔre 
Onyankopɔn. Na nkaeɛfoɔ 
no nyinaa tan Onyankopɔn a 
wɔntie n’asɛm. Da koro bi, 
Onyankopɔn kaa anwanwasɛm 
bi. Onyankopɔn kaa kyerɛɛ 

Noa sɛ, "Mɛsɛe saa 
bɔne 
wiase yi."



Onyankopɔn bɔɔ Noa kɔkɔ sɛ nsuyire kɛseɛ 
bi rebɛfa wiase nyinaa. Ɔhyɛɛ Noa sɛ, "Fa 
dua yɛ adaka, hyɛma a ne kɛseɛ bɛtumi 

afa w’abusua ne mmoa bebree."  
Onyankopɔn maa Noa ɛho 
nhyehyɛeɛ frenkyemm. 

Na Noa nni 
adaagye 
koraa!



Ɛyɛ dɛn ara nkurɔfoɔ 
bɛdi Noa ho fɛw berɛ 
ɔrekyerɛ wɔn sɛnti a 
ɔrepam adaka no. 
Noa kɔɔ 
so pameɛ. 

Ɔkɔɔ so 
ara nso kaa 
Onyankopɔn ho 
asɛm kyerɛɛ nkurɔfoɔ. 
Obiara antie.



Na Noa wɔ gyidie kɛseɛ.  
Ɛwom sɛ na nsuo ntɔɔ 
da deɛ, nanso ɔgyee 
Onyankopɔn diiɛ. Akyɛ 
na ɔwiee adaka a afei 
wɔtena mu a ɛyɛ yie.



Afei mmoa no baeɛ. Ekuo bi wɔ hɔ a, Onyankopɔn de 
mu nson baeɛ, ebinom nso, mmienu. Nnomaa akɛseɛ 

ne nketewa, abɔpɔn nkumaa ne atenten nso nyaa 
kwan kɔɔ adaka no 
mu bi.



Sɛsɛɛ berɛ a Noa reka mmoa no akɔ mu 
no, nkurɔfoɔ didii no atɛm koraa. 
Wɔannyae bɔne a wɔyɛ tia 
Onyankopɔn. Wɔansrɛ sɛ 
wɔmma wɔnwura 
adaka no mu bi.



Ne korakora, 
mmoa ne 
nnomaa no 
nyinaa baa mu. 
Onyankopɔn too 
nsa frɛɛ Noa sɛ, 
"Mommra adaka no mu."  
"Wo ne w’abusua."  Noa, ne 
yere, ne mma mmarima mmiɛnsa 
ne wɔn yerenom wuraa adaka no 
mu. Ɛna Onyankopɔn too pono no mu!



Ɛna osuo no tɔeɛ. 
Nsubrane bi tɔ guu 
asase so adaduanan 
awia ne anadwo.



Nsuo yiri faa 
nkuro ne nkraseɛ 
so. Berɛ nsuo no teeɛ no, na 
mmepɔ mpo hyehyɛ nsuo ase. 
Adeɛ biara a ɛhome biara wuiɛ.



Nsuo no reyiri no, na 
adaka no tɛ ani. Wohwɛ a, 
na esum bɛwɔ mu pa ara, 
ebi nso a, ɛhinhimeɛ, anaa 
mpo sɛsɛɛ na ɛyɛ hu. 
Mmom, adaka no bɔɔ Noa 
ho ban firii nsuyire no ho.



Nsuo no yirii abosome num akyi no, 
Onyankopɔn maa mframa a ɛwo adeɛ 
bɔeɛ. Nkakrankakra, adaka no kɔsii 
bepɔ Ararat so. Noa tenaa mu 
adaduanan bio kɔsii sɛ nsuo 

no twetweeɛ.



Noa somaa anene ne aborɔnoma ma wɔfaa adaka 
no mpoma mu pueeɛ. Ɛnam sɛ wannya asase so 
baabi a nsuo nni ansi nti, aborɔnoma no san n’akyi 
baa Noa nkyɛn.



Nnawɔtwe akyi no, san 
sɔ hwɛɛ bio. Aborɔnoma 
no san n’akyi baeɛ a ngo 
ahaban tua n’ano. Ne 
nnawɔtwe soɔ no, Noa 
hunuu sɛ asase so awo ɛfiri sɛ 

aborɔnoma no 
amma bio.



Onyankopɔn ka kyerɛɛ Noa sɛ berɛ aso sɛ 
ɔfiri adaka no mu. Noa ne n’abusuafoɔ 
ka bɔɔ mu buee mmoa no.



Noa ani sɔ a 
ɛbɛsɔ deɛ! Ɔsii 
afɔrebukyia somm 
Onyankopɔn a 
Ɔgyee ɔne 
n’abusua wɔ 
nsuyire a ano yɛ 
den no ho.



Onyankopɔn 
hyɛɛ Noa bɔ 
soronko bi. Ɔmfa 
nsuyire ntua onipa 
bɔne so ka bio da. 

Onyankopɔn de 
nkaedum kɛseɛ 
bi Ne bɔhyɛ yi ho. 
Nyankontɔn ne 
Onyankopɔn 
bɔhyɛ no ho 
nsɛnkyerɛnneɛ.



Noa ne n’abusua no 
hyɛɛ abrabɔ ase foforɔ wɔ 
nsuyire no akyi. Berɛ bi akyi 
no, n’asefoɔ hyɛɛ asase so 
mma.  Aman a wɔwɔ wiase 
nyinaa yɛ Noa ne ne 

mma asefoɔ.



Noa ne Nsuyire Kɛseɛ no

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Genesis 6-10

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

